B o s n a  i  H e r c e g o v i n a

Federacija Bosne i Hercegovine

KANTON SARAJEVO

Ekonomsko-socijalno vijeće za

područje Kantona Sarajevo





                                    PRIJEDLOG

Z A P I S N I K
sa 53. sjednice Ekonomsko-socijalnog vijeća za područje Kantona Sarajevo održane 22.02.2016. godine u zgradi Kantona Sarajevo, (Ul. R. Dž. Čauševića broj 1.),

sa početkom u 15,00 sati

Sjednici su prisustvovali:

· ispred Vlade Kantona Sarajevo: Amela Dautbegović, Jasmin Halebić, i Muharem Šabić članovi Vijeća; 
· ispred KO Saveza sindikata Sarajevo: Franjo Rener, potpredsjednik Vijeća, Faruk Bešlić, Ramiz Čustović i Adnan Himzanija, članovi Vijeća;
· ispred Udruženja poslodavaca Kantona Sarajevo: Safudin Čengić, predsjednik Vijeća, Muhamed Pilav, član Vijeća i Nijaz Skenderagić, zamjenik člana Vijeća;
Od stručnih saradnika sjednici su prisustvovali: Enisa Demić, pravni savjetnik, Dženana Zgodić, sekretar Vijeća. 
Sjednici nisu prisustvovali iz opravdanih razloga: Elmedin Konaković, član Vijeća ispred Vlade Kantona Sarajevo, te Nedim Ćehajić i Enver Malagić, članovi Vijeća ispred Udruženja poslodavaca Kantona Sarajevo.

Ispred izvjestioca sjednici Vijeća prisustvovali su: Mario Nenadić, ministar pravde i uprave Kantona Sarajevo i Zlatan Karović, stručni savjetnik u Ministarstvu pravde i uprave Kantona Sarajevo.

Iz Press službe Kantona Sarajevo sjednici je prisustvovala Lamija Bojadžić.

Sjednici su prisustvovali i predstavnici drugih medija.

Sjednicu je otvorio predsjednik Vijeća, Safudin Čengić i predložio da se predloženi dnevni red dopuni, i to na način da se:

a) iza postojeće tačke 2. predloženog dnevnog reda dodaje nova tačka 3. koja glasi: Prijedlog zakona o izmjenama i dopunama Zakona o vodama Kantona Sarajevo, 

b) dodaje se nova tačka 4. koja glasi: Prijedlog zakona o radu u Kantonu Sarajevo.

Postojeća tačka 3. postaje nova tačka 5., postojeća tačka 4. postaje nova tačka 6., postojeća tačka 5. postaje nova  tačka 7. i postojeća tačka 6. postaje nova tačka 8.

Prije usvajanja dopunjenog dnevnog reda, na upit, potpredsjednika Vijeća, Franje Renera, koji se odnosi na realizaciju zaključka Vijeća vezanog za inicijativu Udruženja poslodavaca Kantona Sarajevo u kojoj se izražava zabrinutost zbog učestalosti napada na živote građana, te finansijske, tržne i druge privredne subjekte, Safudin Čengić, predsjednik Vijeća odgovorio je da će se predmetni zaključak realizirati u narednom periodu.
Nakon utvrđenog kvoruma, prijedlog Safudina Čengića, predsjednika Vijeća, da se predloženi dnevni red dopuni na način kako je naprijed navedeno, jednoglasno je prihvaćen, te je usvojen slijedeći:
DNEVNI RED
1. Usvajanje zapisnika sa 52. sjednice Ekonomsko-socijalnog vijeća za područje Kantona Sarajevo; 

2. Nacrt zakona o plaćama i naknadama članova organa upravljanja i drugih organa institucija Kantona Sarajevo, kantonalnih javnih preduzeća i javnih ustanova čiji je osnivač Kanton Sarajevo;

3. Prijedlog zakona o izmjenama i dopunama Zakona o vodama Kantona Sarajevo – skraćeni postupak;

4. Prijedlog zakona o radu u Kantonu Sarajevo;

5. Izvještaj o radu Ekonomsko-socijalnog vijeća za područje Kantona Sarajevo za period: 01.01.2015. - 31.12.2015. godine;

6. Prijedlog programa rada Ekonomsko-socijalnog vijeća za područje Kantona Sarajevo za 2016. godinu;

7. Izbor predsjednika i potpredsjednika Ekonomsko-socijalnog vijeća za područje Kantona Sarajevo;

8. Tekuća pitanja.

AD-1.) Usvajanje zapisnika sa 52. sjednice Ekonomsko-socijalnog vijeća za područje 
             Kantona Sarajevo

Na zapisnik nije bilo primjedbi, te je donijet slijedeći:

ZAKLJUČAK

1. Usvaja se zapisnik sa 52. sjednice Ekonomsko-socijalnog vijeća za područje Kantona Sarajevo.
AD-2.) Nacrt zakona o plaćama i naknadama članova organa upravljanja i drugih organa institucija Kantona Sarajevo, kantonalnih javnih preduzeća i javnih ustanova čiji je osnivač Kanton Sarajevo

Uvodno izlaganje dao je ministar pravde i uprave Kantona Sarajevo Mario Nenadić. U raspravi po ovoj tačci dnevnog reda učestvovali su: Faruk Bešlić, Muhamed Pilav, Adnan Himzanija i Safudin Čengić, predsjednik Vijeća, te Zlatan Karović, stručni savjetnik u Ministarstvu pravde i uprave, nakon čega je donijet slijedeći:
ZAKLJUČAK

1. Ekonomsko-socijalno vijeće za područje Kantona Sarajevo podržava aktivnosti Vlade Kantona Sarajevo i Ministarstva pravde i uprave Kantona Sarajevo na donošenju zakona o plaćama i naknadama članova organa upravljanja i drugih organa institucija Kantona Sarajevo, kantonalnih javnih preduzeća i javnih ustanova čiji je osnivač Kantona Sarajevo.
2. Vijeće smatra potrebnim utvrđivanje posebnih kriterija za plaće i naknade članova organa upravljanja, a ovisno o veličini javnog preduzeća i javne ustanove, odnosno broju zaposlenih i obimu finansijskog poslovanja istih.
3. Ovaj zaključak će se u formi mišljenja dostaviti Vladi Kantona Sarajevo i Ministarstvu  pravde i uprave Kantona Sarajevo, u skladu sa Uredbom o postupku i načinu pripremanja, izrade i dostavljanja propisa.

AD-3.) Prijedlog zakona o izmjenama i dopunama Zakona o vodama Kantona Sarajevo – skraćeni postupak

Uvodno izlaganje dao je Muharem Šabić, ministar privrede Kantona Sarajevo. Rasprave po ovoj tačci dnevnog reda nije bilo, te je donijet slijedeći: 
ZAKLJUČAK
1. Vijeće podržava aktivnosti Vlade Kantona Sarajevo i Ministarstva privrede na donošenju zakona o izmjenama i dopunama Zakona o vodama Kantona Sarajevo koji ima opći interes.
2. Ovaj zaključak će se u formi Mišljenja dostaviti Vladi Kantona Sarajevo i Ministarstvu privrede Kantona Sarajevo, u skladu sa Uredbom o postupku i načinu pripremanja, izrade i dostavljanja propisa.
AD-4.) Prijedlog zakona o radu u Kantonu Sarajevo

Uvodno izlaganje podnijela je Amela Dautbegović, ministrica za rad, socijalnu politiku, raseljena lica i izbjeglice Kantona Sarajevo.  U raspravi po ovoj tačci dnevnog reda učestvovali su: Muhamed Pilav, Adnan Himzanija, Faruk Bešlić, Safudin Čengić, predsjednik Vijeća, i Enisa Demić, pomoćnica ministrice za rad i zapošljavanje,  nakon čega je donijet slijedeći:
ZAKLJUČAK

1. Vijeće nije postiglo konsenzus po ovoj tačci dnevnog reda.
2. Ovaj zaključak će se u formi obavještenja dostaviti Vladi Kantona Sarajevo i Ministarstvu za rad, socijalnu politiku, raseljena lica i izbjeglice Kantona Sarajevo.
AD-5.) Izvještaj o radu Ekonomsko-socijalnog vijeća za područje Kantona Sarajevo za period: 01.01- 31.12.2015. godine
Prijedlog izvještaja o radu Ekonomsko-socijalnog Vijeća za područje Kantona Sarajevo za period: 01.01.2015. - 31.12.2015. godine dostavljen je u pismenoj formi. Uvodne napomene dao je Safudin Čengić, predsjednik Vijeća, te je nakon diskusije u kojoj je učestvovao Franjo Rener, potpredsjednik Vijeća, donijet slijedeći: 

ZAKLJUČAK
1. Usvaja se Izvještaj o radu Ekonomsko-socijalnog Vijeća za područje Kantona Sarajevo za period: 01.01.2015. - 31.12.2015. godine, s tim da se dio koji se odnosi na ocjenu rada i postignutih rezultata dopuni rečenicom: “Ekonomsko – socijalno vijeće za područje Kantona Sarajevo, ocjenjeno je, u izvještajnom periodu nije u očekivanom kapacitetu odgovorilo zadacima zbog kojih je osnovano. Vijeće će u narednom periodu intenzivirati svoje aktivnosti, a u cilju davanja doprinosa za poboljšanje stanja u ekonomsko-socijalnoj oblasti”.
AD 6.) Prijedlog programa rada Ekonomsko-socijalnog vijeća za područje Kantona Sarajevo za 2016. godinu
Prijedlog programa rada Ekonomsko-socijalnog vijeća za područje Kantona Sarajevo za 2016. godinu dostavljen je u pisanoj formi. Uvodno izlaganje dao je predsjednik Vijeća, Safudin Čengić. U diskusiji je učestvovao Muhamed Pilav, nakon čega je donijet slijedeći:
ZAKLJUČAK
1. Usvaja se Program rada Ekonomsko-socijalnog vijeća za područje Kantona Sarajevo za 2016. godinu, s tim da se u isti uvrsti i Zakon o izmjenama Zakona o prostornom uređenju sa rokom za razmatranje mart ili april.

2. Udruženje poslodavaca će Ministarstvu prostornog uređenja, građenja i zaštite okoliša Kantona Sarajevo dostaviti razloge zbog kojih je potrebno vršiti izmjene Zakona o prostornom uređenju.

U okviru ove tačke dnevnog reda donijet je i slijedeći:






Z A K L J U Č A K 
1. Ekonomsko – socijalno vijeće za područje Kantona Sarajevo je, u okviru tačke dnevnog reda: usvajanje Programa rada ESV KS za 2016. godinu, još jednom posebno istaklo značaj obaveze organa uprave, da u okviru procedure pripremanja i predlaganja materijala koji imaju socijalno-ekonomski karakter, pribavljaju mišljenje Ekonomsko – socijalnog vijeća za područje Kantona Sarajevo. 

Prilikom razmatranja materijala koji imaju socijalno-ekonomski karakter, sugeriše se 
Skupštini Kantona Sarajevo da uvažava stavove Ekonomsko – socijalnog vijeća za područje 
Kantona Sarajevo.


U cilju nespornog utvrđivanja koji materijal ima ekonomsko-socijalni karakter, Ekonomsko-
socijalno vijeće će svoj Program rada za 2016., te programe rada za sve naredne godine 
dostavljati Predsjedateljici Skupštine Kantona Sarajevo, Premijeru Kantona Sarajevo, 
službama za Skupštinske, odnosno Vladine poslove, te organima uprave i upravama koji 
su definisani kao predlagači u programu rada.
2. Ovaj zaključak će se na znanje i realizaciju dostaviti institucijama i organima u skladu sa stavom 3.  tačke 1., te socijalnim partnerima.
AD 7.) Izbor predsjednika i potpredsjednika Ekonomsko-socijalnog vijeća za područje Kantona Sarajevo

Imajući u vidu broj prisutnih članova Vijeća, Safudin Čengić, predsjednik Vijeća, predložio je da se ova tačka dnevnog reda odgodi za narednu sjednicu. Ovaj prijedlog je jednoglasno prihvaćen.

AD 8.) Tekuća pitanja

Po ovoj tačci dnevnog reda nije bilo pitanja.
Sjednica je završena u 16,30 sati.

	Broj: 

Sarajevo: ______________ 2016. godine
	P R E D S J E D N I K
mr. sc. Safudin Čengić


